
ᖃᕝᕕᒃ – ᕿᒥᕐᕈᐊᖅᑕᐅᒃᑲᓐᓂᕐᓂᖏᑦ ᑎᑎᕋᖅᑕᐅᖁᔭᐅᓂᖏᓪᓗ 

ᖃᓄᐃᓕᖓᓂᑯᐊ:  ᖃᕝᕖᑦ ᕿᒥᕐᕈᐊᖅᑕᐅᒃᑲᓐᓂᓚᐅᖅᑐᑦ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᓐᓄᑦ ᒪᐃ 2014-ᒥ. 
ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᐃᓱᒫᓗᒋᔭᐅᓕᖅᑑᓂᕋᖅᑕᐅᖁᓚᐅᖅᑕᖏᑦ ᐅᓄᙱᓐᓂᖅᓴᐅᓕᕐᓂᕋᖅᑕᐅᓯᒪᖕᒪᑕ 
ᓂᒋᖅᐸᓯᐊᓂ.  ᐆᒪᔪᑦ ᓇᔪᒐᖃᕐᕕᖏᑦ ᓱᕋᒃᑕᐅᕙᓪᓕᐊᖏᓐᓇᖅᑐᖅ ᓴᓇᔭᐅᔪᖃᖅᑐᓄᑦ, ᐱᓗᐊᖅᑐᒥᒃ 
ᓇᔪᒐᖃᕐᕕᒋᖃᑦᑕᖅᑕᖏᑕ ᓂᒋᖅᐸᓯᐊᓂ.  ᓄᓇᒃᑰᕈᑎᒃᑯᑦ ᑎᑭᑕᐅᔪᓐᓇᕐᓂᖅᓴᐅᓂᖏᓪᓗ 
ᐊᖑᓇᓱᒃᑕᐅᔪᓐᓇᕐᓂᖅᓴᐅᔾᔪᑕᐅᕗᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᕋᓱᒋᔭᐅᔪᖅ ᓂᕐᔪᑎᓂᒃ ᓂᒋᖅᐸᓯᐊᓂ, 
ᐅᐊᖕᓇᖅᐸᓯᐊᓄᑦ ᐊᒃᑐᐊᔭᐅᓕᕐᓂᐊᕋᓱᒋᔭᐅᓪᓗᓂ.  ᑖᒃᑯᐊ ᐆᒪᔪᑦ ᕿᑐᕐᖏᐅᖅᓴᕋᐃᙱᑦᑐᖅ, ᐃᒃᐱᒍᓱᒃᓴᕋᐃᖦᖢᑎᒡᓗ 
ᐃᓄᖕᓄᑦ ᖃᓄᐃᓕᐅᖅᑕᐅᒍᑎᒃ ᓇᔪᒐᖃᕐᕕᖓᓗ ᐊᖏᔭᕆᐊᖃᖅᖢᓂ ᓈᒻᒪᐃᓐᓇᕐᓂᐊᕐᒪᑦ ᖃᔅᓯᐅᓂᖏᑦ.   

2003-ᒥ, ᖃᕝᕖᑦ ᒪᕐᕈᐃᓕᖓᓂᖏᑦ ᓇᓗᓇᐃᖅᑕᐅᓚᐅᖅᑐᑦ:  ᐱᓇᖕᓇᖅᐸᓯᐊᓃᑦᑐᑦ ᑲᓇᖕᓇᖅᐸᓯᐊᓃᑦᑐᓪᓗ.  
ᑲᓇᖕᓇᖅᐸᓯᐊᓃᑦᑐᑦ, ᑯᐸᐃᒃᙵ ᓂᐅᕙᓐᓛᓐ ᐊᒻᒪ ᓛᐸᑐᖃᕆᒥᑐᐊᖅ ᐱᑕᖃᖅᑐᑦ, ᓇᓗᓇᐃᖅᑕᐅᓚᐅᖅᑐᑦ 
ᐱᑕᖃᕈᓐᓃᓕᕐᓂᕋᖅᑕᐅᓚᐅᖅᑐᑦ; ᐱᓇᖕᓇᖅᐸᓯᐊᓃᑦᑐᑦ, ᐱᑕᖃᖅᑐᑦ ᔫᑳᓐᒥ, ᓄᓇᑦᓯᐊᕐᒥ, ᓄᓇᕗᒻᒥ, ᐳᕆᑎᔅ 
ᑲᓚᒻᐱᐊᒥ, ᐊᓪᐴᑕᒥ, ᓴᔅᑳᑦᓱᐊᓐᒥ, ᒪᓂᑑᐸᒥ ᐊᒻᒪ ᐊᓐᑎᐊᕆᐅᒥ, ᓇᓗᓇᐃᖅᑕᐅᓚᐅᖅᑐᑦ 
ᐃᓱᒪᓗᒋᔭᐅᓕᕐᓂᕋᖅᑕᐅᓪᓗᑎᒃ.  ᒪᐃ 2014-ᒥ, ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑏᑦ ᕿᒥᕐᕈᐊᒃᑲᓐᓂᓚᐅᖅᑐᑦ ᖃᕝᕕᖕᓂᒃ 

ᑲᓇᖕᓇᖅᐸᓯᐊᓃᑦᑐᑦ ᐱᓇᖕᓇᖅᐸᓯᐊᓃᑦᑐᓪᓗ ᐊᑕᐅᓯᐅᓂᕋᖅᑕᐅᓕᖅᖢᑎᒡᓗ ᑲᓇᑕᒥ.  ᖃᕝᕖᑦ 
ᐃᓱᒫᓗᒋᔭᐅᓕᖅᑑᓂᕋᖅᑕᐅᓚᐅᖅᑐᑦ.   

ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᖅ ᐱᖁᔭᖅᑎᒍᑦ , ᐆᒪᔪᖅ ᑎᑎᕋᖅᑕᐅᒍᓂ ᐃᓱᒫᓗᒋᔭᐅᓕᖅᑑᓗᑎᒃ , 
ᐱᑦᑕᐃᓕᔭᐅᓂᖃᖏᑦᑐᐃᑦ ᐅᒃᕙᓗ ᐱᒻᒪᕆᐅᔪᒥᒃ ᓇᔪᒐᒃᓴᓂᒃ ᖃᐅᔨᔭᐅᔪᖃᕆᐊᑐᖏᑦᑐᑦ ᐊᒻᒪᓗ ᓴᐳᔾᔭᐅᓯᒪᔪᑦ; 
ᐊᑐᖅᑕᐅᔭᕆᐊᓕᒃ ᑭᓯᐊᓂ ᐊᑦᑕᖁᓲᑕᐅᓕᖅᑐᓄᑦ ᐊᒻᒪᓗ ᐱᑕᖃᕈᓐᓃᓕᖅᑐᓄᑦ. ᑎᑎᕋᖅᑕᐅᓚᐅᕐᓂᖏᓐᓂᑦ ᐊᕐᕌᒍᑦ 
ᐱᖓᓱᑦ ᐃᓗᐊᓂ ᐸᕐᓇᐅᑎᓕᐅᖅᑐᖃᕆᐊᖃᖅᑐᑦ ᐊᐅᓚᑕᐅᓂᖏᓐᓄᑦ.   

 

ᐊᔾᔨᙳᐊᖅ 2.  ᑖᓐᓇ ᐊᔾᔨᙳᐊᖅ 1 ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ 
ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓᓂᙶᖅᑐᖅ ᓇᐃᓈᖅᓯᒪᔪᒥᑦ ᖃᕝᕕᖕᓄᑦ.  ᓴᖅᑭᔮᖅᑎᑦᑎᔪᖅ ᐊᒥᐊᓕᑲᕐᔪᐊᑉ 

ᐅᐊᖕᓇᖅᐸᓯᐊᓂ ᐱᑕᖃᖃᑦᑕᕐᓂᕆᔭᖏᓐᓂᒃ.  ᕿᕐᓈᖓᓂᖅᓴᖅ ᐆᔭᐅᔭᖅ ᓴᖅᑭᔮᖅᑎᑦᑎᔪᖅ ᒫᓐᓇᐅᔪᖅ 
ᓇᓃᖃᑦᑕᕐᓂᕆᔭᖏᓐᓂᒃ, ᐆᔭᐅᔭᕈᔪᑐᐃᓐᓇᖅ ᓴᖅᑭᔮᖅᑎᑦᑎᔪᖅ ᓇᓃᖃᑦᑕᓕᕐᓂᖏᓐᓂᒃ, ᑲᔪᖅᑐᖅ ᓴᖅᑭᔮᖅᑎᑦᑎᔪᖅ 

ᓇᓃᖃᑦᑕᓚᐅᕐᓂᖏᓐᓂᒃ ᖁᖅᓱᖅᑐᕐᓗ ᓇᓗᓇᐃᖅᓯᓪᓗᓂ ᓇᓂ ᑕᑯᔭᐅᖃᑦᑕᖅᓯᒪᓂᖏᓐᓂᒃ ᖃᐅᔨᒋᐊᕐᕕᐅᓚᐅᙱᖦᖢᑎᒃ 
ᓱᓕᒐᓗᐊᕐᒪᖔᑦ.   

ᐊᔾᔨᙳᐊᖅ 3.  ᑖᓐᓇ ᐊᔾᔨᙳᐊᖅ ᓴᖅᑭᔮᖅᑎᑦᑎᔪᖅ ᖃᕝᕖᑦ ᓇᓃᖃᑦᑕᕐᓂᕆᔭᖏᓐᓂᒃ ᓄᓇᕗᒻᒥ. ᐱᑕᖃᓲᖑᔪᑦ 
ᓄᓇᓕᓕᒫᕐᓂ ᓄᓇᕗᒻᒥ ᐃᓚᐅᙱᑦᑐᑑᓪᓗᓂ ᖃᐅᓱᐃᑦᑐᖅ.   

ᖃᐅᔨᕚᓪᓕᕋᓱᖕᓂᖅ: 

ᐊᕙᑎᓕᕆᔨᒃᑯᑦ ᑲᓇᑕᒥ ᐊᐅᓪᓚᖅᑎᒃᓯᓚᐅᖅᑐᑦ ᖃᐅᔨᕚᓪᓕᕋᓱᖕᓂᕐᒧᑦ ᐊᐅᓪᓚᖅᑎᑕᐅᔪᓂᒃ (ᖃᓪᓗᓈᑎᑐᑦ ᐊᒻᒪ 
ᐃᓄᒃᑎᑐᑦ) ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ ᓄᓇᓕᓕᒫᕐᓄᑦ ᓄᓇᕗᒻᒥ ᑎᑎᖅᑲᒃᑯᕕᒃᑯᑦ 
ᖃᕋᓴᐅᔭᒃᑯᓪᓘᓐᓃᑦ ᓄᕕᐱᕆ 2014−ᒥ.  ᖃᐅᓱᐃᑦᑐᖅ ᐃᓚᐅᑎᑕᐅᓛᖅᑐᖅ ᖃᐅᔨᕚᓪᓕᕋᓱᖕᓂᕐᒥ ᐊᖑᓇᓱᒃᑏᑦ 
ᑕᑯᑐᐃᓐᓇᕆᐊᖃᕐᒪᑕ /ᐊᖑᓇᓱᑐᐃᓐᓇᕆᐊᖃᕐᒪᑕ ᖃᕝᕕᖕᓂᒃ ᐊᓯᖏᓐᓄᑦ ᐊᐅᓪᓛᖅᓯᒪᑎᓪᓗᒋᑦ.  
ᖃᐅᔨᕚᓪᓕᕋᓱᖕᓂᕐᒧᑦ ᐊᐅᓪᓚᖅᑎᑕᐅᔪᑦ ᐃᓗᓕᖃᓛᖅᑐᑦ ᐅᑯᓂᖓ: 

- ᑎᑎᖅᑲᕐᒥᒃ ᖃᕝᕖᑦ ᑎᑎᕋᖅᑕᐅᖁᔭᐅᓂᖏᓐᓄᑦ ᒥᒃᓵᓄᑦ.   
- ᑐᑭᓯᓇᑦᑎᐊᖅᑐᑎᒍᑦ ᐅᖃᐅᓯᖅᑎᒍᑦ ᑎᑎᕋᖅᓯᒪᔪᒥᒃ ᓇᐃᓈᖅᓯᒪᔪᒥᒃ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ 

ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ ᖃᕝᕕᖕᓄᑦ.  ᖃᐅᔨᒃᑲᐃᔾᔪᑎᓕᒃ ᖃᕝᕖᑦ ᒥᒃᓵᓄᑦ, 
ᐊᑦᑕᓇᖅᑐᓄᑦ ᖃᕝᕕᖕᓄᑦ ᐱᔾᔪᑎᓂᒡᓗ ᑎᑎᕋᖅᑕᐅᖁᔭᐅᓂᖏᓐᓄᑦ. 

- ᐅᓂᒃᑳᓕᐊᖓᓱᒪᔪᖅ ᓴᖅᑭᔮᖅᑎᑦᑎᓂᒃᑯᑦ ᓇᓗᓇᐃᖅᓯᑦᑎᐊᖅᑐᒥᒃ ᖃᕝᕖᑦ ᒥᒃᓵᓄᑦ, ᑲᓇᑕᒥ ᐆᒪᔪᕐᓂᑦ 
ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᖏᑦ ᖃᓄᓪᓚᕆᒡᓗ ᑐᑭᖃᕐᒪᖔᑦ ᑎᑎᕋᖅᑕᐅᖁᔭᐅᓂᖏᑦ.  ᐊᒻᒪᒃᑲᓐᓂᖅ 
ᓇᓗᓇᐃᖅᓯᔪᖅ ᐊᔾᔨᒌᙱᓐᓂᖏᑦ 2003−ᒥ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ 
ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ ᖃᕝᕕᖕᓄᑦ (ᐱᓇᖕᓇᖅᐸᓯᕐᒥ) ᐊᒻᒪ 2014−ᒥ ᑲᓇᑕᒥ ᐆᒪᔪᕐᓂᑦ 
ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ.   

- ᐃᓗᑦᑑᔪᒥᒃ ᑲᓇᑕᒥ ᐆᒪᔪᕐᓂᑦ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᓂᕐᒧᑦ ᖃᓄᐃᓕᖓᓕᕐᓂᖏᓐᓄᓪᓗ ᐅᓂᒃᑳᓕᐊᖓ 
ᖃᕝᕕᖕᓄᑦ (ᖃᕋᓴᐅᔭᒃᑰᕈᑎᑎᒍᑦ ᖃᓪᓗᓈᑎᑐᑦᑕᐃᓐᓇᖅ ᑭᓯᐊᓂ). 

- ᐊᐱᖅᑯᑎᓄᑦ/ᑭᐅᔾᔪᑎᓄᑦ ᑕᑕᑎᕈᑎ ᐃᓱᒪᒋᔭᐅᔪᑦ ᑎᑎᕋᖅᑕᐅᔪᓐᓇᕐᓂᐊᕐᒪᑕ ᓇᓗᓇᐃᖅᓯᔪᖃᕈᓐᓇᕐᓂᐊᕐᒪᓪᓗ 
ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᑲᔪᖅᓱᕐᒪᖔᑕ /ᐃᑲᔪᖅᓱᙱᒪᖔᑕ /ᓱᖁᑎᒃᓴᙱᒻᒪᖔᑕ 
ᑎᑎᕋᖅᑕᐅᖁᔭᐅᔪᒥᒃ.   
 

ᓄᓇᓖᑦ ᖃᐅᔨᒃᑲᐃᔾᔪᑎᓂᒃ ᐊᐅᓪᓚᖅᑎᑕᐅᓯᒪᔪᓂ ᕿᒥᕈᐊᖁᔭᐅᓚᐅᖅᑐᑦ ᑭᐅᖁᔭᐅᓪᓗᑎᒡᓗ ᑎᑎᕋᕐᓗᑎᒃ 
(ᖄᖏᓚᐅᖅᑎᓐᓇᒍ ᔮᓄᐊᕆ 15, 2015) ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑎᒃᑯᓐᓄᑦ ᐃᓕᓴᕆᔭᐅᓯᒪᔪᒥᒃ 

ᐃᓱᒪᒋᔭᒥᓂᒃ ᑎᑎᕋᖅᑕᐅᖁᔭᐅᔪᓄᑦ (ᓲᕐᓗ, ᐊᖏᖃᑎᖃᙱᑦᑐᑦ, ᐃᑲᔪᖅᓱᖅᑐᑦ ᐅᕝᕙᓘᓐᓃᑦ ᓱᖁᑎᒃᓴᙱᑦᑐᖅ) 
ᖃᓄᑐᐃᓐᓇᕐᓗ ᐅᖃᐅᓯᒃᓴᖃᕈᑎᒃ, ᐃᓱᒫᓘᑎᖃᕈᑎᒃ ᖃᐅᔨᒃᑲᐃᔾᔪᑎᖃᕈᑎᒡᓘᓐᓃᑦ ᐃᓱᒪᒃᓴᖅᓯᐅᕈᑕᐅᓪᓗᐊᕋᓱᒋᔭᒥᓂᒃ.  

 

ᖃᓄᐃᔾᔪᑎᕕᓃᑦ ᖃᐅᔨᒋᐊᖕᓂᖃᓚᐅᖅᑎᓪᓗᒋᑦ:  

ᓄᓇᓖᑦ ᖃᕆᑕᐅᔭᒃᑯᑦ ᐊᐅᓪᓚᖅᑎᒃᓯᕕᐅᓚᐅᖅᑐᑦ ᔭᓐᓄᐊᓕ 415ᖑᑎᓪᓗᒍ, ᐅᖄᓚᕕᐅᓪᓗᑎᓪᓗ 
ᖃᐅᔨᒋᐊᒃᑲᓐᓂᖅᕕᐅᓪᓗᑎᒃ ᓄᓇᓕᓐᓄᑦ ᑭᐅᓚᐅᖏᑦᑐᓄᑦ ᔭᓐᓄᐊᓕ 19ᒥ, 28ᒥᓗ. 

ᑎᑭᑕᐅᓯᒪᔪᒍᑦ ᑭᐅᓚᐅᖅᑐᓂᒃ ᐆᒪᔪᓕᕆᔨᒃᑯᑦ  ᓄᓇᓕᖏᑕ ᑲᑎᒻᒪᔨᖏᓐᓂᒃ 11ᑦ.  ᒪᕐᕉᒃ ᐆᒪᔪᓕᕆᔨᒃᑯᑦ ᑲᑎᒻᒪᔨᖏᑦ 
ᑲᑎᒻᒪᓂᐊᕐᑐᑦ ᕕᕗᐊᓕᒥ ᐅᖃᖃᑎᒌᓪᓗᑎᒃ.  ᐱᓚᐅᖏᑦᑐᒍᑦ ᑭᐅᔪᓂᒃ 12ᓂᒃ ᐆᒪᔪᓕᕆᔨᒃᑯᑦ ᑲᑎᒻᒪᔨᖏᓐᓂᒃ ᓱᓕ.  
ᐊᑖᓃᑦᑐᖅ ᑭᐅᓯᒪᔪᑦ ᑎᑎᕋᕐᓯᒪᕗᑦ. 

ᐆᒪᔪᖕᓂᐊᖅᑏᑦ ᑭᐅᔭᖏᑦ 
ᐊᖅᕕᐊᑦ ᐃᑲᔪᖅᑐᐃᖏᑦᑐᑦ 
ᐃᒡᓗᓕᒑᕐᔪᒃ ᐃᑲᔪᖅᑐᐃᖏᑦᑐᑦ 
ᑲᖏᖅᑐᒑᐱᒃ ᐃᑲᔪᖅᑐᐃᖏᑦᑐᑦ 
ᓴᓪᓖᑦ                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        ᖃᖅᕕᖃᖏᑦᑐᑦ ᑭᓯᐊᓂᓕ ᐃᑲᔪᖅᑐᐃᔪᑦ 

ᑎᑎᕋᖅᑕᐅᒍᒪᓂᖓᓂᒃ 
ᐅᖅᓱᖅᑑᖅ ᐃᑲᔪᖅᑐᐃᖏᑦᑐᑦ   
ᐊᐅᓱᐃᑦᑐᖅ ᖃᖅᕕᖃᖏᑦᑐᑦ ᑕᐃᑲᓂ ᐃᓱᒫᓗᒋᔭᖃᖏᑦᑐᐃᑦ 
ᓴᓂᕋᔭ ᐅᖃᖅᑐᑦ ᐃᓱᒫᓗᒋᔭᖃᖏᓐᓂᖏᓐᓂᒃ 
ᐃᖃᓗᐃᑦ ᐃᓱᒫᓗᒋᔭᖃᖏᑦᑐᑦ ᐊᒻᒪᓗ ᖃᖅᕕᓕᕆᔪᒪᖏᑦᑐᑦ 
ᖁᓪᓗᖅᑑᖅ ᑕᓪᓕᒪᐃᑦ ᐃᑲᔪᖅᑐᐃᖏᑦᑐᑦ 

ᐊᑕᐅᓯᖅ ᓇᐅᑯᑐᐃᓐᓇᕋᓗᐊᕈᓂ ᖃᓄᐃᑦᓴᖏᑦᑐᖅ 
ᐊᑕᐅᓯᖅ ᑕᒪᒃᑭᓐᓂᒃ ᑎᑎᖅᓯᒪᔪᖅ ᐃᑲᔪᖅᑐᐃᔪᖅ 
ᐊᒻᒪᓗ ᓇᐅᑯᑐᐃᓐᓇᕋᓗᐅᕈᓂ ᖃᓄᐃᑦᓴᖏᑦᑐᖅ 

ᓇᐅᔮᑦ ᐃᑲᔪᖅᑐᐃᖏᑦᑐᑦ 
 

ᐊᑐᓕᖁᔭᐅᔪᑦ: 

 

ᓄᓇᕘᒥ ᐆᒪᔪᓕᕆᔨᖅᔪᐊᒃᑯᖏᑕ ᑲᑎᒻᒪᔨᖏᑦ ᐊᐱᕆᔭᐅᔪᑦ ᖃᓄᐃᖁᔨᓂᖏᓐᓂᒃ ᓇᓗᓇᐃᖅᓯᒍᒪᒻᒪᖔᑕ 
ᐃᑲᔪᖅᑐᐃᒪᖔᑕ ᐊᑐᓕᖁᔭᐅᔪᒥᒃ ᑎᑎᕋᖅᑕᐅᒍᒪᓂᖓᓂᒃ ᖃᖅᕖᑦ ᐃᓱᒫᓗᓐᓇᖅᓯᔪᒨᖅᑕᐅᓗᑎᒃ ᐊᑖᒍᑦ ᐆᒪᔪᐃᑦ  
ᐃᓱᒫᓗᒋᔭᐅᓕᖅᑐᑦ ᐱᖁᔭᖅᒧᑦ, ᑕᐃᒪᓐᓇᐃᖁᔨᒍᑎᒃ, ᐃᑲᔪᖅᑐᐃᒻᒪᖔᑕ ᐊᑐᓕᖁᔭᐅᓂᕆᔭᖓᓂᒃ 
ᑎᑎᕋᖅᑕᐅᒍᒪᓂᖓᓂᒃ. 

